
DIBAJI 

Baraza la Mitihani la Tanzania linapenda kutoa taarifa juu ya tathmini ya 

uchambuzi wa majibu ya watahiniwa katika somo la Ualimu Daraja la IIIA mwaka 

2020. 

Taarifa hii inatoa mrejesho kwa wadau wa elimu, kama vile wanachuo, wakufunzi, 

wazazi, Taasisi ya Elimu Tanzania, Wizara ya Elimu, Sayansi na Teknolojia 

ambayo inahusika na utengenezaji wa Sera ya Elimu, wadau wa maendeleo ya 

elimu na umma kwa ujumla kuhusu kiwango cha ufaulu cha watahiniwa. Mtihani 

huu ni tathmini ya mwisho inayoonesha kufanikiwa au kutofanikiwa kwa malengo 

ya elimu baada ya mafunzo ya kozi ya miaka miwili ya walimu tarajali wa shule za 

msingi. 

Uchambuzi unaowasilishwa katika taarifa hii una lengo la kuonesha sababu za 

watahiniwa kufanya vizuri, wastani au kufanya vibaya katika mtihani husika. 

Taarifa hii imeeleza baadhi ya sababu zilizowafanya watahiniwa wengi waweze 

kufanya vizuri katika mtihani huo ama kutofanya vizuri, kama vile kushindwa 

kutambua mahitaji ya swali, kutokuwa na maarifa ya kutosha kuhusiana na mada 

husika, kuchanganya dhana tofauti wakati wa kujibu maswali, kushindwa 

kutambua namna ya kujibu maswali kulingana na vitenzi vilivyotumika kuuliza 

swali pamoja na kukosa maarifa ya kuandika insha kwa usahihi. 

Uchambuzi wa majibu ya watahiniwa katika maswali waliyojibu unatoa picha 

halisi ya mafanikio na changamoto zinazojitokeza katika mchakato mzima wa 

ufundishaji na ujifunzaji wa somo la Ualimu katika vyuo vya ualimu Tanzania. 

Baraza la Mitihani la Tanzania linaamini kwamba taarifa hii itawasaidia wadau wa 

elimu, katika kuboresha ufundishaji na ujifunzaji katika vyuo vya ualimu na pia 

katika kufadhili mchakato wa ufundishaji na ujifunzaji. 

Aidha, Baraza la Mitihani linapenda kuwashukuru maafisa mitihani, wakufunzi na 

wadau wote waliohusika katika uchambuzi wa takwimu na utayarishaji wa taarifa 

hii. 

 

 

Dkt. Charles E. Msonde 

KATIBU MTENDAJI 

1.0 UTANGULIZI 

Taarifa hii imeandaliwa ili kuwasilisha taarifa ya uchambuzi wa majibu ya 

watahiniwa wa mtihani wa somo la Ualimu ngazi ya cheti uliofanyika Julai 

2020. Maswali ya mtihani yalitungwa kwa kuzingatia Muhtasari wa mwaka 

2009 wa somo la Ualimu Ngazi ya Cheti Elimu ya Msingi.  

Kwa ujumla kiwango cha ufaulu wa watahiniwa katika somo la Ualimu kwa 

mwaka 2020 kilikuwa kizuri kwani asilimia 99.55 ya watahiniwa wote 

waliofanya mtihani walifaulu.  

Mtihani wa somo la Ualimu uligawanyika katika sehemu A, B, C, D na E. 

Sehemu A ilikuwa na maswali kumi (10) ambapo mtahiniwa alitakiwa kujibu 

maswali yote, kila swali lilikuwa na alama nne (4). Sehemu B (Saikolojia ya 

Elimu), C (Mitaala na Ufundishaji), D (Utafiti wa Kielimu, Upimaji na 

Tathmini) na E (Misingi ya Elimu) zilikuwa na maswali mawili (2) kila moja, 

na mtahiniwa alitakiwa kujibu swali moja tu kutoka kila sehemu. Sehemu B, C, 

D na E zilikuwa na alama (15) kila moja. Hivyo mtihani ulikuwa na maswali 

kumi na nane (18) na mtahiniwa alitakiwa kujibu jumla ya maswali kumi na nne 

(14). 

Ufaulu wa watahiniwa umegawanywa katika viwango vitatu ambavyo ni 'ufaulu 

mzuri,  ufaulu wa wastani', na 'ufaulu hafifu'. Ufaulu wa kiwango kizuri 

unaanzia alama 70 hadi 100; kiwango cha wastani alama 40 hadi 69; na 

kiwango hafifu alama 0 hadi 39. Aidha, kiwango cha ufaulu kwa kila swali 

katika sehemu A kitakuwa kizuri ikiwa mtahiniwa atapata alama kuanzia 3 hadi 

4, kiwango cha wastani kuanzia alama 2 hadi 2.5 na kiwango hafifu kuanzia 

alama 0 hadi 1.5. Kwa maswali ya sehemu B, C, D na E, kiwango cha ufaulu 

katika kila swali kitakuwa kizuri ikiwa mtahiniwa atapata alama kuanzia 10.5 

hadi 15, kiwango cha wastani kuanzia alama 6 hadi 10 na kiwango hafifu 

kuanzia alama 0 hadi 5.5. 

 Katika kufanya uchambuzi na kutafsiri ufaulu wa watahiniwa, aina tatu za rangi 

zimetumika katika chati, grafu na majedwali ambapo rangi ya kijani 

inawakilisha ufaulu wa kiwango kizuri, rangi ya njano inawakilisha ufaulu wa 

kiwango cha wastani na rangi nyekundu inawakilisha ufaulu wa kiwango hafifu.  

 Taarifa hii inaonesha ufaulu wa watahiniwa kwa kila swali na kila mada. Pia 

baadhi ya sampuli za majibu ya watahiniwa waliofanya swali vizuri au vibaya 

zimeambatishwa kwa lengo la kuboresha ufundishaji na ujifunzaji wa somo la 

Ualimu.  

2.0 TATHMINI YA UFAULU WA WATAHINIWA KWA KILA SWALI 

2.1 Sehemu A: Maswali ya Majibu Mafupi 

Sehemu A ilikuwa na maswali kumi (10) yaliyolenga kuwapima watahiniwa 

maarifa waliyoyapata kwa kipindi cha miaka miwili (2) katika somo la Ualimu 

katika mada zifuatazo: Matayarisho ya Ufundishaji, Ushauri na Unasihi, 

Uongozi wa Elimu Tanzania, Elimu Jumuishi, Nadharia za Kujifunza, Tathmini 

katika Elimu, Elimu ya Watu Wazima, Ufundishaji, Upimaji katika Elimu, 

Maendeleo ya Elimu Tanzania, Makuzi na Ukuaji wa Mtoto, na Saikolojia. 

Sehemu hii ilikuwa na jumla ya alama arobaini (40). Kila swali lilikuwa na 

alama nne (4). 

 

2.1.1. Swali la 1: Saikolojia 

Swali hili lililenga kuwapima watahiniwa katika dhana ya saikolojia hasa katika 

matawi ya saikolojia. Swali liliuliza: 

 

Eleza kwa kifupi kazi ya msingi ya matawi ya saikolojia yafuatayo:  

(a) Saikolojia ya elimu ya Jamii 

(b) Saikolojia ya makuzi  

(c) Saikolojia ya viwanda    

(d) Saikolojia ya unasihi  

 

Swali lilitoka katika mada ya“Saikolojia” kipengele cha Dhana ya Saikolojia.  

 

Uchambuzi wa ufaulu wa watahiniwa unaonesha kuwa kati ya watahiniwa 

3,363 waliofanya swali hili, watahiniwa 2,283 (67.9%) walikuwa na kiwango 

kizuri cha ufaulu wa kupata alama kuanzia 3 hadi 4. Aidha, watahiniwa 888 

(26.4%) walikuwa na kiwango cha wastani cha ufaulu wa kupata alama kuanzia 

2 hadi 2.5 na watahiniwa 192 (5.7%) walikuwa na kiwango hafifu cha ufaulu 

wa kupata alama kuanzia 0 hadi 1.5. Kwa ujumla, kiwango cha ufaulu wa 

watahiniwa katika swali hili kilikuwa kizuri kwani watahiniwa wengi (94.3%) 

walipata alama kuanzia 2 hadi 4. Chati Na. 1 inaonesha viwango vya ufaulu vya 

watahiniwa kwa asilimia katika swali hili. 

 Chati Na. 1: Ufaulu wa watahiniwa katika swali la 1. 

 

Watahiniwa (67.9%) waliojibu swali hili vizuri walieleza kazi za msingi za 

matawi ya Saikolojia. Watahiniwa walieleza kuwa: Saikolojia ya elimu ya jamii 

ni tawi linaloshughulikia mahusiano ya watu katika jamii. Saikolojia ya unasihi 

ni tawi linaloshughulikia na kuchunguza na kutoa tiba kwa watu wenye 

matatizo ya kisaikilojia. Saikolojia ya makuzi ni tawi linaloshughulika na 

ukuaji wa binadamu tangu kutungwa mimba hadi kipindi chote cha maisha. 

Saikolojia ya Viwanda ni tawi la saikolojia linalojishughulika na ujenzi wa 

mahusiano kati ya uongozi na wafanyakazi wa viwandani. Kielelezo 1.1 ni 

sampuli ya jibu la mtahiniwa aliyejibu swali hili kwa usahihi. 

Kielelezo Na.1.1: Sampuli ya jibu sahihi katika swali la 1. 
 

Kielelezo Na. 1.1 kinaonesha namna mtahiniwa alivyokuwa na uelewa juu ya 

mada ya Saikolojia hasa mada ndogo ya matawi ya Saikolojia. Mtahiniwa 

aliweza kueleza kwa mujibu wa mwongozo wa usahihishaji kazi za msingi za 

matawi ya saikolojia aliyotakiwa kueleza. 

 

Uchambuzi wa viwango vya ufaulu wa watahiniwa unaonesha kuwa 

watahiniwa (5.7%) waliokuwa na kiwango hafifu cha ufaulu hawakuwa na 

maarifa ya kutosha kueleza kazi za msingi za matawi ya Sakoilojia. Kielelezo 

Na. 1.2. ni sampuli ya jibu la mtahiniwa aliyeshindwa kutoa majibu sahihi 

katika swali hili. 

  Kielelezo Na. 1.2: Sampuli ya jibu lisilo sahihi katika swali la 1. 

 

Kielelezo Na. 1.2 kinaonesha jibu la mtahiniwa aliyeshindwa kueleza kwa 

ufasaha kazi za msingi za matawi ya saikolojia yaliyokuwa yametolewa. Majibu 

ya mtahiniwa yanadhihirisha kuwa mtahiniwa hakuwa na uelewa wa kutosha 

kuhusu kazi za msingi za matawi ya saikolojia. 

2.1.2. Swali la 2: Makuzi na Ukuaji wa Mtoto 
 

Swali hili lilikusudia kuwapima watahiniwa maarifa waliyonayo kuhusu 

umuhimu wa mwalimu kusoma saikolojia ya makuzi ya mtoto. Swali liliuliza:  
 

Kwa kutumia hoja nne, bainisha umuhimu wa mwalimu kusoma saikolojia ya 

makuzi ya mtoto. 
 

Swali lilitoka katika mada ya Makuzi na Ukuaji wa Mtoto kipengele cha dhana 

ya makuzi ya mtoto.  
 

Kiwango cha ufaulu wa watahiniwa katika swali hili kilikuwa kizuri kwani 

watahiniwa 3,300 (98.1%) walipata alama kuanzia 3 hadi 4; na watahiniwa 43 

(1.3%) walikuwa na kiwango cha wastani cha ufaulu kwa kupata alama kuanzia 

2 hadi 2.5. Aidha watahiniwa 20 (0.6%) walikuwa na kiwango hafifu cha ufaulu 

kwa kupata alama kuanzia 0 hadi 1.5. Kwa ujumla kiwango cha ufaulu wa 



6 

watahiniwa katika swali hili kilikuwa kizuri kwani watahiniwa wengi (99.4%) 

walipata alama kuanzia 2 hadi 4. Kiwango cha ufaulu katika swali hili 

kimeoneshwa katika Chati Na. 2. 
 

 
Chati Na. 2: Ufaulu wa watahiniwa katika swali la 2. 

 

Uchambuzi wa majibu ya watahiniwa unaonesha kuwa watahiniwa (98.1%) 

waliokuwa na kiwango kizuri cha ufaulu waliweza kubainisha umuhimu wa 

mwalimu kusoma saikolojia ya makuzi ya mtoto. Watahiniwa hao walionesha 

kuwa na maarifa ya kutosha katika mada husika na walielewa matakwa ya 

swali. Kielelezo Na. 2.1 ni sampuli ya jibu la mtahiniwa aliyeweza kujibu swali 

hili kwa usahihi. 
 

 
 

Kielelezo Na. 2.1: Sampuli ya jibu sahihi katika swali la 2. 



7 

Kielelezo Na. 2.1 kinaonesha jibu la mtahiniwa aliyeweza kujibu swali la 2 kwa 

usahihi. Mtahiniwa aliweza kubainisha umuhimu wa mwalimu kusoma 

saikolojia ya makuzi ya mtoto.  

 

Aidha, uchambuzi zaidi unaonesha kuwa watahiniwa (0.6%) waliokuwa na 

kiwango hafifu cha ufaulu walishindwa kubainisha kwa usahihi umuhimu wa 

mwalimu kusoma saikolojia ya makuzi ya mtoto. Watahiniwa hao hawakuwa na 

maarifa ya kutosha katika mada husika na walishindwa kuelewa namna nzuri ya 

kuwasilisha majibu yao. Kielelezo 2.2 ni sampuli ya jibu la mtahiniwa 

aliyeshindwa kujibu swali hili kwa usahihi. 

 

 
 

Kielelezo Na. 2.2: Sampuli ya jibu lisilo sahihi katika swali la 2. 

 

Kielelzo Na. 2.2 kinaonesha jibu la mtahiniwa aliyeshindwa kubainisha 

umuhimu wa mwalimu kusoma saikolojia ya makuzi ya mtoto. Mtahiniwa 

anaonekana kuwa na wazo juu ya umuhimu wa mwalimu kujifunza saikolojia 

ya makuzi ya mtoto lakini alishindwa kuwasilisha majibu yake kwa namna 

nzuri yenye kuleta mantiki. 

2.1.3. Swali la 3: Ushauri na Unasihi 

 

Swali hili lilipima maarifa waliyonayo watahiniwa kuhusu mbinu kuu nne za 

unasihi. Swali liliuliza: 
 

Orodhesha mbinu kuu nne za unasihi 

Swali hili lilitoka kwenye mada ya Ushauri na Unasihi katika mada ndogo ya 

aina za unasihi. 
 

Uchambuzi wa ufaulu wa watahiniwa unaonesha kuwa watahiniwa 1,580 (47%) 

walikuwa na kiwango hafifu cha ufaulu kwa kupata alama kuanzia 0 hadi 1.5 na 

watahiniwa 1,414 (42%) walikuwa na kiwango kizuri cha ufaulu kwa kupata 

alama kuanzia 3 hadi 4. Aidha, watahiniwa 369 (11%) walikuwa na kiwango 

cha ufaulu cha wastani kwa kupata alama kuanzia 2 hadi 2.5. Kwa ujumla 

kiwango cha ufaulu wa watahiniwa katika swali hili kilikuwa kizuri kwani 

watahiniwa wengi (53%) walipata alama kuanzia 2 hadi 4 kama inavyoonekana 

katika Chati Na. 3.  

 

 Chati Na. 3: Ufaulu wa watahiniwa katika swali la 3. 
 

Uchambuzi wa majibu ya watahiniwa unaonesha kuwa watahiniwa (42.0%) 

waliokuwa na kiwango kizuri cha ufaulu waliweza kuorodhesha mbinu nne za 

unasihi kwa usahihi. Watahiniwa hao walionesha kuwa na maarifa ya kutosha 

katika mada husika na waliweza kukidhi matakwa ya swali. Kielelezo Na. 3.1 ni 

sampuli ya jibu la mtahiniwa aliyeweza kujibu swali hili kwa usahihi. 

 

 
 

Kielelezo Na. 3.1: Sampuli ya jibu sahihi katika swali la 3. 

Kielelezo Na. 3.1 kinaonesha jibu la mtahiniwa aliyeweza kuorodhesha mbinu 

kuu nne za unasihi kwa mujibu wa mwongozo wa usahihishaji. 
 

Uchambuzi zaidi unaonesha kuwa watahiniwa (47%) waliokuwa na kiwango 

hafifu cha ufaulu walishindwa kuorodhesha mbinu kuu nne za unasihi. Baadhi 

yao hawakuwa na maarifa ya kutosha juu ya mbinu zinazotumika katika 

mchakato mzima wa kunasihi. Kielelezo Na. 3.2 ni sampuli ya jibu la 

mtahiniwa aliyeshindwa kujibu swali hili kwa usahihi. 
 

 
 

Kielelezo Na. 3.2: Sampuli ya jibu lisilo sahihi katika swali la 3. 

 

Kielelezo Na. 3.2 kinaonesha jibu la mtahiniwa aliyeshindwa kuorodhesha 

mbinu kuu nne za unasihi. Majibu ya mtahiniwa yanaonesha kuwa mtahiniwa 

huyu hakuwa na maarifa ya kutosha juu ya mbinu sahihi za unasihi. Mtahiniwa 

alichanganya stadi saidizi za unasihi kama vile kujenga uhusiano; stadi za 

mawasiliano kama vile maswali dodoso na majadiliano. Aidha mtahiniwa alitaja 

hoja ya kuwashirikisha wazazi au walezi ambayo haina uhusiano na swali. 

2.1.4. Swali la 4: Nadharia za Kujifunza 
  

Swali hili lilikuwa linapima uelewa walionao watahiniwa juu ya dhana 

mbalimbali za kisaikolojia. Swali liliuliza: 
 

Eleza kwa kifupi maana ya maneno yafuatayo ya kisaikolojia: 

(a) Motisha  

(b) Kichocheo 

(c) Uhawilishaji wa mafunzo 

(d) Kichokoo halisi 
 

Swali lilitoka katika mada ya Nadharia za Kujifunza katika kipengele cha 

motisha na vichocheo. 

Uchambuzi wa ufaulu wa watahiniwa katika swali hili unaonesha kuwa 

watahiniwa waliofanya swali hili walikuwa 3,363 (100%) Kati yao watahiniwa 

1,405 (41.8%) walikuwa na kiwango cha wastani cha ufaulu kwa kupata alama 

kuanzia 2 hadi 2.5 na watahiniwa 1,010 (30%) walikuwa na kiwango kizuri cha 

ufaulu kwa kupata alama kuanzia 3 hadi 4. Aidha, watahiniwa 948 (28.2%) 

walikuwa na kiwango hafifu cha ufaulu kwa kupata alama kuanzia 0 hadi 1.5. 

Uchambuzi zaidi unaonesha kuwa kiwango cha ufaulu wa watahiniwa katika 

swali hili kilikuwa kizuri kwani watahiniwa wengi (71.8%) walipata alama 

kuanzia 2 hadi 4 kama inavyoonekana kwenye Chati Na. 4. 

 

  Chati Na. 4: Ufaulu wa watahinwa katika swali la 4. 
 

Uchambuzi wa majibu ya watahiniwa unaonesha kuwa watahiniwa (30.0%) 

waliokuwa na kiwango kizuri cha ufaulu walitambua mahitaji ya swali na 

walikuwa na uelewa kuhusu mada ya Nadharia ya Kujifunza. Kielelezo Na. 4.1 

ni sampuli ya jibu la mtahiniwa aliyeweza kujibu swali hili kwa usahihi. 

Kielelezo Na. 4.1: Sampuli ya jibu sahihi katika swali la 4. 
 

Kielelezo Na. 4.1 kinaonesha jibu la mtahiniwa aliyeweza kueleza kwa kifupi 

maana ya maneno ya kisaikolojia yaliyokuwa yametolewa.  

 

Uchambuzi zaidi unaonesha kuwa watahiniwa (28.2%) waliokuwa na ufaulu 

hafifu, walishindwa kutoa maana ya maneno ya kisaikolojia yaliyokuwa 

yametolewa. Aidha, watahiniwa hawa hawakuwa na maarifa ya kutosha juu ya 

maneno hayo kama yanavyotumika katika Saikolojia. Baadhi yao hawakujibu 

kipengele (d) Kichokoo halisi au kujibu kimakosa. 

 

Kielelezo Na. 4.2 kinaonesha sampuli ya jibu la mtahiniwa aliyeshindwa kujibu 

swali hili kwa usahihi. 

Kielelezo Na. 4.2: Sampuli ya jibu lisilo sahihi katika swali la 4. 
 

Kielelezo Na. 4.2 kinaonesha jibu la mtahiniwa aliyeshindwa kueleza kwa 

usahihi maneno ya kisaikolojia aliyotakiwa kuyaeleza. Aidha, mtahiniwa 

hakuweza kutoa hoja ya nne. 

 

2.1.5. Swali la 5: Matayarisho ya Ufundishaji 

 

Swali hili liliwataka watahiniwa watumie hoja nne kuandika kwa kifupi 

umuhimu wa walimu kufanya matayarisho ya ufundishaji kabla ya kuingia 

darasani. Swali liliuliza: 
 

Kwa kutumia hoja nne, andika kwa kifupi umuhimu wa walimu kufanya 

matayarisho ya ufundishaji kabla ya kuingia darasani. 
 

Swali hili lilitoka katika mada ya Matayarisho ya Ufundishaji katika kipengele 

cha dhana ya matayarisho ya ufundishaji. 

 

Uchambuzi wa ufaulu wa watahiniwa katika swali hili unaonesha kuwa 

watahiniwa 3,348 (99.6%) waliweza kujibu swali hili vizuri kwa kupata alama 

kuanzia 3 hadi 4. Aidha, watahiniwa 8 (0.2%) walikuwa na kiwango cha ufaulu 

cha wastani kwa kupata alama kuanzia 2 hadi 2.5 na watahiniwa 7 (0.2%) 

walikuwa na kiwango hafifu cha ufaulu kwa kupata alama kuanzia 0 hadi 1.5. 

Matokeo ya uchambuzi yanaonesha kuwa kiwango cha ufaulu kwa watahiniwa 

katika swali hili kilikuwa kizuri kwani watahiniwa wengi (99.8%) walipata 

alama kuanzia 2 hadi 4. Kiwango cha ufaulu wa watahiniwa katika swali hili ni 

kama inavyoonekana kwenye Chati Na. 5. 

Chati Na. 5: Ufaulu wa Watahiniwa katika swali la 5. 

 

Uchambuzi wa majibu ya watahiniwa, unaonesha kuwa watahiniwa (99.6%) 

waliokuwa na kiwango kizuri cha ufaulu waliweza kueleza kwa kifupi 

umuhimu wa kufanya matayarisho ya ufundishaji kabla ya kuingia darasani. 

Kielelezo Na. 5.1. ni sampuli ya jibu la mtahiniwa aliyeweza kujibu swali hili 

kwa usahihi. 
 

 
 

Kielelezo Na. 5.1: Sampuli ya jibu sahihi katika swali la 5. 
 

Kielelezo Na. 5 kinaonesha jibu la mtahiniwa aliyeweza kuandika kwa usahihi 

umuhimu wa mwalimu kufanya matayarisho ya ufundishaji kabla ya kuingia 

darasani. Mtahiniwa anaonekana kuwa alikuwa na uelewa mzuri juu ya mada ya 

matayarisho ya ufundishaji hivyo kutoa majibu sahihi. 

 

Aidha, watahiniwa (0.2%) waliokuwa na kiwango cha wastani cha ufaulu, 

baadhi yao walichanganya hoja zinazohusu kufanya matayarisho ya 

ufundishaji kabla ya kuingia darasani na wengine hawakuweza kuelezea vizuri 

hoja walizoziandika na hivyo kupata alama pungufu. 

 

Uchambuzi zaidi unaoenesha kuwa watahiniwa (0.2%) waliokuwa na kiwango 

hafifu cha ufaulu walishindwa kueleza angalau hoja mbili kuonesha umuhimu 

wa kufanya matayarisho ya ufundishaji kabla ya kuingia darasani. Watahiniwa 

wote waliopata alama 0 katika swali hili ni wale ambao hawakujibu swali hili. 

Aidha, watahiniwa wengine walitoa hoja pungufu na kati ya hizo nyingine 

hazikuwa sahihi hivyo kupata alama hafifu. Kielelezo Na. 5.2 ni sampuli ya jibu 

la mtahiniwa aliyeshindwa kujibu swali la 5 kwa usahihi. 
 

 
 

Kielelezo Na. 5.2: Sampuli ya jibu lenye mapungufu katika swali la 5. 

 

Kielelezo Na. 5.2 kinaonesha jibu la mtahiniwa aliyepata alama hafifu kutokana 

na kutoa hoja pungufu na hoja moja kati ya hizo kutokuwa sahihi. Mtahiniwa 

aliweza kutoa hoja moja iliyo sahihi ambapo aliandika humfanya mwalimu 

kuweza kujiamini kama umuhimu wa mwalimu kufanya matayarisho ya 

ufundishaji kabla ya kuingia darasani. Hoja ya pili aliyoandika "humfanya 

mwalimu kufundisha ili wanafunzi waweze kuelewa haikuwa sahihi kwani sio 

lazima kuwa kila mwalimu anapofanya maandalizi ya ufundishaji wanafunzi 

humuelewa. 

2.1.6. Swali la 6: Upimaji katika Elimu 
 

Swali hili lilikuwa linapima uelewa wa watahiniwa juu ya vipengele vya 

kuzingatia wakati wa kuandaa mwongozo wa usahihishaji. Swali liliuliza: 
 

Eleza kwa kifupi vipengele vinne vya kuzingatia wakati wa kuandaa mwongozo 

wa usahihishaji. 
 

Swali hili lilitoka katika mada ya Upimaji katika Elimu katika mada ndogo ya 

utungaji wa majaribio na mitihani.  
 

Uchambuzi wa ufaulu wa watahiniwa katika swali hili unaonesha kuwa 

watahiniwa 2,297 (68.3%) walikuwa na kiwango hafifu cha ufaulu kwa kupata 

alama kuanzia 0 hadi 1.5. Aidha, watahiniwa 638 (19.0%) walikuwa na 

kiwango cha wastani cha ufaulu kwa kupata alama kuanzia 2 hadi 2.5; na 

watahiniwa 428 (12.7%) walikuwa na kiwango kizuri cha ufaulu kwa kupata 

alama kuanzia 3 hadi 4. Kwa ujumla, kiwango cha ufaulu wa watahiniwa katika 

swali hili kilikuwa hafifu kwani watahiniwa wengi (68.3%) walipata alama 

kuanzia 0 hadi 1.5 kama inavyoonekana kwenye Chati Na. 6. 

 

 Chati Na. 6: Ufaulu wa watahiwa katika swali la 6. 
 

Watahiniwa (12.7%) waliokuwa na kiwango kizuri cha ufaulu waliweza kueleza 

kwa kifupi vipengele vinne vya kuzingatia wakati wa kuandaa mwongozo wa 

usahihishaji. Kielelezo Na. 6.1 ni sampuli ya jibu la mtahiniwa aliyejibu swali 

hili kwa usahihi. 

Kielelezo Na. 6.1: Sampuli ya jibu sahihi katika swali la 6. 
 

Kielelezo Na. 6.1 kinaonesha jibu la mtahiniwa aliyeweza kueleza kwa kifupi 

vipengele vinne vya kuzingatia wakati wa kuandaa mwongozo wa usahihishaji. 

Mtahiniwa anaonesha kuwa alikuwa na uelewa mzuri juu ya mada ya upimaji 

hasa katika Kipenegele cha utungaji wa majaribio na mitihani. 
 

Uchambuzi zaidi unaonesha kuwa watahiniwa (19.0%) waliokuwa na kiwango 

cha wastani cha ufaulu, baadhi yao walichanganya hoja sahihi na zisizo sahihi 

hivyo kupata alama za wastani. 
 

Kwa upande mwingine, watahiniwa (68.3%) waliokuwa na kiwango hafifu cha 

ufaulu walishindwa kujibu vizuri swali. Watahiniwa hawa walionesha 

kutokuwa na maarifa ya kutosha katika kueleza vipengele vya kuzingatia wakati 

wa kuandaa mwongozo wa usahihishaji. Kielelezo Na. 6.2 ni sampuli ya jibu la 

mtahiniwa aliyeshindwa kueleza vipengele vinne vya kuzingatia wakati wa 

kuandaa mwongozo wa usahihishaji. 

Kielelezo Na. 6.2: Sampuli ya jibu lisilo sahihi katika swali la 6. 
 

Kielelezo Na. 6.2 kinaonesha jibu la mtahiniwa aliyeshindwa kueleza vipengele 

vinne vya kuzingatia wakati wa kuandaa mwongozo wa usahihishaji. Mtahiniwa 

alieleza namna ya kurekodi alama za wanafunzi badala ya vipengele vya 

kuzingatia wakati wa kuandaa mwongozo wa usahihishaji. 

 

2.1.7. Swali la 7: Tathmini katika Elimu 
 

Swali hili lililenga kupima uelewa wa watahiniwa kuhusu mambo ya kuzingatia 

wakati wa kufanya tathmini ya somo. Swali liliuliza:  
 

Orodhesha mambo manne ya msingi ya kuzingatia wakati wa kufanya tathmini 

ya somo lolote. 
 

Swali lilitoka kwenye Mada ya Tathmini katika Elimu katika mada ndogo ya 

utaratibu wa kufanya tathmini katika somo. 
  

Uchambuzi wa ufaulu wa watahiniwa unaonesha kuwa watahiniwa 1,746 

(51.9%) walikuwa na kiwango kizuri cha ufaulu kwa kupata alama kuanzia 3 

hadi 4. Aidha, watahiniwa 1,036 (30.8%) walikuwa na kiwango hafifu cha 

ufaulu kwa kupata alama kuanzia 0 hadi 1.5 na watahiniwa 581 (17.3%) 

walikuwa na kiwango cha wastani cha ufaulu kwa kupata alama kuanzia 2 hadi 

2.5. Uchambuzi wa ufaulu wa watahiniwa unaonesha kuwa, kiwango cha ufaulu 

katika swali hili kilikuwa kizuri kwani watahiniwa wengi (69.2%) walipata 

alama kuanzia 2 hadi 4. Kiwango hiki cha ufaulu kimeoneshwa katika Chati Na. 

7. 

 

Chati Na. 7: Ufaulu wa watahiniwa katika swali la 7. 

Uchambuzi wa majibu ya watahiniwa unaonesha kuwa watahiniwa (51.9%) 

waliokuwa na kiwango kizuri cha ufaulu waliweza kuorodhesha mambo manne 

ya msingi ya kuzingatia wakati wa kufanya thathmini ya somo. Watahiniwa 

hawa walionesha kuwa na maarifa ya kutosha juu ya mada ya tathmini katika 

elimu. Kielelezo Na. 7.1 ni jibu la mtahiniwa aliyeweza kujibu swali hili kwa 

usahihi. 

 

 
 

Kielelezo Na. 7.1: Sampuli ya jibu sahihi katika swali la 7. 

Kielelezo Na. 7.1 kinaonesha jibu la mtahiniwa aliyeweza kuorodhesha kwa 

usahihi mambo ya msingi ya kuzingatia wakati wa kuandaa mwongozo wa 

usahihishaji.  

 

Kwa upande mwingine, watahiniwa (17.3%) waliokuwa na kiwango cha 

wastani cha ufaulu, baadhi yao waliweza kuorodhesha mambo machache yaani 

kati ya mawili na matatu ya kuzingatia wakati wa kufanya tathmini ya somo.  

 

Aidha, watahiniwa (30.8%) waliokuwa na kiwango hafifu cha ufaulu 

walishindwa kuorodhesha mambo ya msingi ya kuzingatia wakati wa kufanya 

tathmini ya somo. Baadhi yao walionekana kukosa maarifa ya kutosha katika 

mada husika na wengine walionekana kushindwa kuelewa matakwa ya swali. 

Kielelezo Na. 7.2 ni sampuli ya jibu la mtahiniwa aliyeshindwa kukidhi 

matakwa ya swali. 
 

 
 

Kielelezo Na. 7.2: Sampuli ya jibu lisilo sahihi katika swali la 7. 

 

Kielelezo Na. 7.2 kinaonesha jibu la mtahiniwa aliyeorodhesha njia za kupima 

maendeleo ya wanafunzi badala ya mambo ya msingi ya kuzingatia wakati wa 

kufanya tathmini ya somo. 

 

2.1.8. Swali la 8: Elimu Jumuishi 
 

Swali hili lilikusudia kupima maarifa ya watahiniwa kuhusu mambo 

yanayokwamisha utekelezaji wa elimu jumuishi katika shule za msingi 

Tanzania. Swali liliuliza: 
 

Taja mambo manne yanayoweza kukwamisha utekelezaji wa elimu jumuishi 

katika shule za msingi Tanzania. 
 

Swali hili lilitoka kwenye mada ya Elimu Jumuishi katika mada ndogo ya 

utekelezaji wa elimu jumuishi. 

Uchambuzi wa ufaulu wa watahiniwa unaonesha kuwa watahiniwa 3,183 

(94.6%) walikuwa na kiwango kizuri cha ufaulu kwa kupata alama kuanzia 3 

hadi 4. Aidha, watahiniwa 111 (3.3%) walikuwa na kiwango cha wastani cha 

ufaulu kwa kupata alama kuanzia 2 hadi 2.5; na watahiniwa 69 (2.1%) 

walikuwa na kiwango hafifu cha ufaulu kwa kupata alama kuanzia 0 hadi 1.5. 

Kwa ujumla swali hili lilikuwa na kiwango kizuri cha ufaulu kwani watahiniwa 

wengi (97.9%) walipata alama kuanzia 2 hadi 4. Kiwango cha ufaulu wa 

watahiniwa katika swali hili ni kama inavyoonekana kwenye Chati Na. 8. 

 
Chati Na. 8: Ufaulu wa watahiniwa katika swali la 8. 

 

Uchambuzi wa majibu ya watahiniwa unaonesha kuwa watahiniwa (94.6%) 

waliokuwa na kiwango kizuri cha ufaulu waliweza kutaja mambo manne 

yanayoweza kukwamisha utekelezaji wa elimu jumuishi katika shule za msingi 

Tanzania. Hivyo watahiniwa walionesha kuwa na maarifa ya kutosha katika 

mada hii. Kielelezo Na. 8.1 kinaonesha sampuli ya jibu la mtahiniwa aliyeweza 

kujibu swali hili kwa usahihi.  
 

 
 

Kielelezo Na. 8.1: Sampuli ya jibu sahihi katika Swali la 8. 

Kielelezo Na. 8.1 kinaonesha jibu la mtahiniwa aliyeweza kutaja mambo manne 

yanayoweza kukwamisha utekelezaji wa elimu jumuishi katika shule za msingi 

nchini Tanzania. 

 

Watahiniwa (3.3%) waliokuwa na kiwango cha wastani cha ufaulu waliweza 

kutaja mambo manne yanayoweza kukwamisha utekelezaji wa elimu jumuishi 

katika shule za msingi Tanzania ambayo baadhi hayakuwa sahihi na wengine 

kubainisha hoja pungufu ya matakwa ya swali. 

  

Kwa upande mwingine, watahiniwa (2.1%) waliokuwa na kiwango hafifu cha 

ufaulu wengi wao walikosa maarifa ya kutosha katika mada husika na wengine 

walishindwa kuelewa matakwa ya swali. Kielelezo Na. 8.2 ni sampuli ya jibu la 

mtahiniwa aliyeshindwa kukidhi matakwa ya swali. 
 

 
 

Kielelezo Na. 8.2: Sampuli ya jibu lisilo sahihi katika swali la 8. 

 

Kielelezo Na. 8.2 kinaonesha jibu la mtahiniwa aliyeshindwa kutaja mambo 

manne yanayoweza kukwamisha utekelezaji wa elimu jumuishi katika shule za 

msingi nchini Tanzania. Mtahiniwa alitaja mambo ambayo ni chanya yaani 

mambo wezeshi badala ya hasi yaani yale yanayokwamisha kama ambavyo 

swali lilimtaka. 

 

2.1.9. Swali la 9: Maendeleo ya Elimu Tanzania 
 

Swali hili lilikusudia kupima uelewa wa watahiniwa juu ya maudhui yaliyomo 

katika mtaala wa kufundishia katika shule za wamisionari. Swali liliuliza:  
 

Kwa kutumia hoja nne, fafanua maudhui yaliyomo katika mtaala wa 

kufundishia katika shule za wamisionari. 

Swali hili lilitoka kwenye mada ya Maendeleo ya Elimu Tanzania katika mada 

ndogo ya historia ya elimu Tanzania. 
 

Uchambuzi wa takwimu unaonesha kuwa watahiniwa 2,689 (80.0%) walikuwa 

na kiwango hafifu cha ufaulu kwa kupata alama kuanzia 0 hadi 1.5 na 

watahiniwa 388 (11.5%) walikuwa na kiwango cha ufaulu cha wastani kwa 

kupata alama kuanzia 2 hadi 2.5. Aidha, watahiniwa 285 (8.5%) walikuwa na 

kiwango kizuri cha ufaulu kwa kupata alama kuanzia 3 hadi 4. Kwa ujumla 

kiwango cha ufaulu wa watahiniwa katika swali hili kilikuwa hafifu kwani 

watahiniwa wengi (80.0%) walipata alama kuanzia 0 hadi 1.5. Kiwango cha 

ufaulu wa watahiniwa katika swali hili ni kama inavyoonekana kwenye Chati 

Na. 9. 

 

Chati Na. 9: Ufaulu wa watahiniwa katika swali la 9. 
 

Uchambuzi wa majibu ya watahiniwa unaonesha kuwa watahiniwa (8.5%) 

waliokuwa na kiwango kizuri cha ufaulu waliweza kufafanua maudhui 

yaliyomo katika mtaala wa kufundishia katika shule za wamisionari. Kielelezo 

Na. 9.1 ni sampuli ya jibu la mtahiniwa aliyeweza kufafanua maudhui yaliyomo 

katika mtaala wa kufundishia katika shule za wamisionari. 

Kielelezo Na. 9.1: Sampuli ya jibu sahihi katika swali la 9. 
 

Kielelezo Na. 9.1 kinaonesha jibu la mtahiniwa aliyeweza kufafanua maudhui 

yaliyomo katika mtaala wa kufundishia katika shule za wamisionari.  

 

Watahiniwa (11.5%) waliokuwa na kiwango cha wastani cha ufaulu walikuwa 

na mapungufu mbalimbali katika majibu yao. Mapungufu hayo ni pamoja na 

kushindwa kutoa maelezo sahihi, kutoa hoja chache na kuchanganya maelezo 

sahihi na yasiyo sahihi. 

Kwa upande mwingine, uchambuzi wa majibu ya watahiniwa unaonesha kuwa 

watahiniwa (80.0%) waliokuwa na kiwango hafifu cha ufaulu walishindwa 

kufafanua maudhui yaliyomo katika mtaala wa kufundishia katika shule za 

wamisionari kama ilivyooneshwa katika Kielelezo Na. 9.2. 
 

 
 

Kielelezo Na. 9.2: Sampuli ya jibu lisilo sahihi katika swali la 9. 
 

Kielelezo Na. 9.2 kinaonesha jibu la mtahiniwa aliyeshindwa kufafanua 

maudhui yaliyomo katika mtaala wa kufundishia katika shule za wamisionari. 

Mtahiniwa aliandika mambo ya kuzingatia wakati wa kuandaa mtaala badala ya 

kufafanua bayana mambo yaliyopo katika mtaala wa kufundishia katika shule 

za wamisionari. 

  

2.1.10.  Swali la 10: Elimu Jumuishi 

 

Swali hili lilipima uelewa wa watahiniwa juu ya faida za kuwepo kwa elimu 

jumuishi nchini Tanzania. Swali liliuliza: 
 

Bainisha faida nne za kuwepo kwa Elimu Jumuishi nchini Tanzania.  
 

Swali hili lilitoka katika mada ya Elimu Jumuishi katika kipengele cha dhana ya 

elimu jumuishi. 

 

Uchambuzi wa ufaulu wa watahiniwa katika swali hili unaonesha kuwa 

watahiniwa 2,738 (81.0%) walikuwa na kiwango kizuri cha ufaulu kwa kupata 

alama kuanzia 3 hadi 4. Aidha, watahiniwa 400 (12.0%) walikuwa na kiwango 

cha wastani cha ufaulu kwa kupata alama kuanzia 2 hadi 2.5; na watahiniwa 

223 (6.6%) walikuwa na kiwango hafifu cha ufaulu kwa kupata alama kuanzia 0 

hadi 1.5. Kwa ujumla kiwango cha ufaulu cha watahiniwa katika swali hili 

kilikuwa kizuri kwani watahiniwa wengi (93.4%) walipata alama kuanzia 2 hadi 

4. Kiwango cha ufaulu wa watahiniwa katika swali hili ni kama inavyoonekana 

kwenye Chati Na. 10. 

 Chati Na. 10: Ufaulu wa watahiniwa katika swali la 10. 

Uchambuzi wa majibu ya watahiniwa unaonesha kuwa watahiniwa (81.4%) 

waliokuwa na kiwango kizuri cha ufaulu waliweza kubainisha faida nne za 

kuwepo kwa elimu jumuishi nchini Tanzania. Matokeo ya uchambuzi huu 

yanadhihirisha kuwa watahiniwa walikuwa na maarifa ya kutosha kuhusu 

umuhimu wa kuwepo kwa elimu jumuishi nchini Tanzania kama vile : Kuleta 

usawa kwa wanafunzi wote, kuondoa unyonge, kuzuia kuzuka kwa matabaka, 

kutoa fursa kwa wenye mahitaji maalum kupata msaada, kuleta upendo, 

kujenga ushirikiano na kuondoa unyanyapaa. Kielelezo Na. 10.1 ni sampuli ya 

jibu la mtahiniwa aliyeweza kujibu vizuri swali hili. 

 
 

Kielelezo Na. 10.1: Sampuli ya jibu sahihi katika swali la 10. 

Kielelezo Na. 10 kinaonesha jibu la mtahiniwa aliyeweza kubainisha faida za 

kuwepo kwa elimu jumuishi nchini Tanzania.  
 

Hata hivyo, watahiniwa (12.0%) waliokuwa na kiwango cha wastani cha ufaulu, 

walitoa hoja pungufu na wengine kuchanganya hoja sahihi na zisizo sahihi 

hivyo kupata alama za wastani. 
 

Aidha, watahiniwa (6.6%) waliokuwa na kiwango hafifu cha ufaulu 

walishindwa kuelewa matakwa ya swali, kwani waliandika hoja pungufu na 

wengine walionesha kutokuwa na maarifa ya kutosha katika mada husika. 

Kielelezo Na. 10.2. ni sampuli ya jibu la mtahiniwa aliyeshindwa kujibu swali 

hili kwa usahihi. 
 

 
 

Kielelezo Na. 10.2: Sampuli ya jibu lisilo sahihi katika swali la 10. 
 

Kielelezo Na. 10.2 kinaonesha jibu la mtahiniwa aliyeshindwa kubainisha faida 

nne za kuwepo kwa elimu jumuishi nchini Tanzania. Majibu ya mtahiniwa 

yalikuwa yamelenga uboreshwaji wa jumla wa elimu badala ya faida za uwepo 

wa elimu jumuishi nchini Tanzania. 

2.2 SEHEMU B: Saikolojia ya Elimu 
 

Sehemu hii ilikuwa na maswali mawili ya kujieleza; swali la 11 na swali la 12. 

Kila swali lilikuwa na alama 15. Watahiniwa walitakiwa kujibu swali 1. 

2.2.1. Swali la 11: Nadharia za Kujifunza 

Swali lilipima uelewa wa watahiniwa juu ya mbinu anazoweza kutumia 

mwalimu katika kuwamotisha wanafunzi katika mchakato wa ufundishaji na 

ujifunzaji. Swali liliuliza: 

Chambua mbinu sita anazoweza kutumia mwalimu katika kuwamotisha 

wanafunzi katika mchakato wa ufundishaji na ujifunzaji. 

Swali lilitoka katika mada ya Nadharia za Kujifunza katika mada ndogo ya 

motisha na vichocheo.  

 

Takwimu za uchambuzi wa ufaulu wa watahiniwa zinaonesha kuwa watahiniwa 

waliofanya swali hili walikuwa 1,266 sawa na asilimia 75 ya watahiniwa wote. 

Kati yao, watahiniwa 544 (43.0%) walikuwa na kiwango kizuri cha ufaulu kwa 

kupata alama kuanzia 10.5 hadi 14 na watahiniwa 413 (32.6%) walikuwa na 

kiwango cha wastani cha ufaulu kwa kupata alama kuanzia 6 hadi 10. Aidha, 

watahiniwa 309 (24.3%) walikuwa na kiwango hafifu cha ufaulu kwa kupata 

alama kuanzia 0 hadi 5.5. Kwa ujumla kiwango cha ufaulu wa watahiniwa 

katika swali hili kilikuwa kizuri kwani watahiniwa 957 (75.6%) walipata alama 

kuanzia 6 hadi 15. Kiwango cha ufaulu wa watahiniwa katika swali hili ni kama 

inavyoonekana kwenye Chati Na. 11.  

 

 
Chati Na. 11: Ufaulu wa watahiniwa katika swali la 11. 

 

Kulingana na matokeo ya uchambuzi wa majibu ya watahiniwa, watahiniwa 

(43.0%) waliokuwa na kiwango kizuri cha ufaulu waliweza kuchambua mbinu 

sita anazoweza kutumia mwalimu katika kuwamotisha wanafunzi katika 

mchakato wa ufundishaji na ujifunzaji. Watahiniwa hao walidhihirisha kuwa na 

uelewa wa kutosha katika mada husika na uelewa mzuri wa matakwa ya swali. 

Wengi kati yao waliandika utangulizi uliojitosheleza na maelezo sahihi ya 

kutetea hoja zao. Kielelezo Na. 11.1 kinaonesha jibu la mtahiniwa aliyeweza 

kujibu vizuri swali hili. 

 

 
 

Kielelezo Na. 11.1: Sampuli ya jibu sahihi katika swali la 11. 

Kielelezo Na. 11.1 kinaonesha jibu la mtahiniwa aliyeweza kuchambua mbinu 

mbalimbali anazoweza kutumia mwalimu katika kuwamotisha wanafunzi katika 

mchakato wa ufundishaji na ujifunzaji. Mtahiniwa aliweza kutoa majibu sahihi 

hivyo kuwa na ufaulu mzuri katika swali hili.  

 

Uchambuzi wa majibu ya watahiniwa unaonesha kuwa watahiniwa (32.6%) 

waliokuwa na kiwango cha wastani cha ufaulu waliandika utangulizi na 

hitimisho ambavyo havikujitosheleza. Aidha, walishindwa kuchambua kwa kina 

mbinu anazoweza kutumia mwalimu katika kuwamotisha wanafunzi katika 

mchakato wa ufundishaji na ujifunzaji. 

 

Kwa upande mwingine, tathmini ya uchambuzi wa ufaulu wa watahiniwa 

inaonesha kuwa watahiniwa (24.3%) waliokuwa na kiwango hafifu cha ufaulu 

walishindwa kuchambua mbinu anazoweza kutumia mwalimu katika 

kuwamotisha wanafunzi katika mchakato wa ufundishaji na ujifunzaji. 

Watahiniwa walitoa hoja chache na wengine walichanganya ama kurudia hoja, 

hivyo kutokukidhi mahitaji ya swali kama inavyoonekana katika Kielelezo Na. 

11.2. 
  

 
 

Kielelezo Na. 11.2: Sampuli ya jibu lisilokidhi mahitaji katika swali la 11. 

Kielelezo Na. 11.2 kinaonesha jibu la mtahiniwa ambalo halikukidhi mahitaji 

ya swali. Swali lilimtaka mtahiniwa kutoa hoja sita lakini mtahiniwa alitoa hoja 

mbili tu ambazo zinajirudia kwani zipo katika hoja moja ya matumizi ya zana 

na njia mbalimbali zenye kuamsha ari ya ujifunzaji. 

 

2.2.2. Swali la 12: Makuzi na Ukuaji wa Mtoto 
 

Swali hili lilikusudia kupima uwezo wa watahiniwa katika kueleza kasoro sita 

zinazosababisha mtoto kuwekwa kwenye kundi la kuvia akili. Swali liliuliza: 
 

Eleza kasoro sita zinazosababisha mtoto kuwekwa kwenye kundi la kuvia akili. 
 

Swali hili lilitoka kwenye mada ya Makuzi na Ukuaji wa Mtoto katika mada 

ndogo ya hatua za makuzi ya mtoto.  
 

Takwimu za uchambuzi wa ufaulu wa watahiniwa zinaonesha kuwa watahiniwa 

2,090 sawa na asilimia 62.15 ya watahiniwa wote, walifanya swali hili. Kati 

yao, watahiniwa 1,523 (72.9%) walikuwa na kiwango kizuri cha ufaulu kwa 

kupata alama kuanzia 10.5 hadi 14. Aidha, watahiniwa 506 (24.1%) walikuwa 

na kiwango cha wastani cha ufaulu kwa kupata alama kuanzia 6 hadi 10; na 

watahiniwa 61 (2.9%) walikuwa na kiwango hafifu cha ufaulu kwa kupata 

alama kuanzia 0 hadi 5.5. Kwa ujumla kiwango cha ufaulu wa watahiniwa 

katika swali hili kilikuwa kizuri kwani watahiniwa wengi (97.1%) walipata 

alama kuanzia 6 hadi 15. Kiwango cha ufaulu wa watahiniwa katika swali hili 

ni kama inavyoonekana kwenye Chati Na. 12. 

 
Chati Na. 12: Ufaulu wa watahiniwa katika swali la 12. 

Tathmini ya uchambuzi wa ufaulu wa watahiniwa inaonesha kuwa watahiniwa 

(72.9%) waliokuwa na kiwango kizuri cha ufaulu waliandika utangulizi 

unaoendana na swali. Aidha, watahiniwa walieleza kasoro zinazosababisha 

mtoto kuwekwa kwenye kundi la kuvia akili. Uchambuzi zaidi unaonesha kuwa 

watahiniwa walikuwa na maarifa ya kutosha kuhusu kasoro hizo ambazo ni 

pamoja na: utendaji wa akili kuwa chini ya wastani, kupungukiwa stadi za 

kijamii, kuwa nyuma katika hatua za ukuaji kimwili ikilinganishwa na wenzake, 

kuwa na uwezo mdogo wa kukumbuka mambo, kuwa mzito katika utendaji na 

kuwa na utukutu wa kutotulia na kuzingatia jambo moja kwa muda mrefu. 

Kielelezo Na. 12.1 ni sampuli ya jibu la mtahiniwa aliyeweza kutoa majibu 

sahihi katika swali hili. 

 

 
 

Kielelezo Na. 12.1: Sampuli ya jibu sahihi katika swali la 12. 

Kielelezo Na. 12.1 kinaonesha jibu la mtahiniwa aliyeweza kueleza kwa usahihi 

kasoro zitakazosababisha mtoto kuwekwa kwenye kundi la kuvia akili. 

Mtahiniwa ameonesha kuwa na uelewa juu ya mada ya elimu jumuishi hasa 

katika kipengele cha ulemavu wa akili. 

 

Kwa upande mwingine, watahiniwa (24.2%) waliokuwa na kiwango cha 

wastani cha ufaulu walishindwa kutetea hoja zao vizuri. Wengine walitoa hoja 

pungufu ya zile zilizohitajika kwenye swali, kushindwa kuandika utangulizi na 

hitimisho pamoja na kukosa maarifa juu ya mpango mzuri wa uandishi wa 

insha. 

 

Aidha, watahiniwa (2.9%) waliokuwa na kiwango hafifu cha ufaulu hawakuwa 

na maarifa ya kutosha juu ya kasoro zinazosababisha mtoto kuwekwa kwenye 

kundi la kuvia akili. Baadhi yao walitoa maelezo yasiyotetea hoja zao, kutoa 

sababu za kuvia akili badala ya kasoro zinazosababisha mtoto kuwekwa kwenye 

kundi la kuvia akili. Aidha, wengine walishindwa kutoa utangulizi na hitimisho 

zuri na hivyo kupata alama hafifu. Kielelezo Na. 12.2 ni sampuli ya jibu la 

mtahiniwa aliyeshindwa kuelewa matakwa ya swali katika swali la 12. 

Kielelezo Na. 12.2: Sampuli ya jibu lisilo sahihi katika swali la 12. 

 
 

Kielelezo Na. 12.2 kinaonesha jibu la mtahiniwa aliyeshindwa kueleza kasoro 

zitakazosababisha mtoto kuwekwa kwenye kundi la kuvia akili. Jibu la 

mtahiniwa lilijikita katika kueleza sababu zinazopelekea mtoto kuvia akili 

badala ya kasoro ambazo zingemtambulisha mtoto aliyevia akili.  

2.3 SEHEMU C: Mitaala na Ufundishaji 

Sehemu C ilikuwa na maswali mawili, swali la 13 na swali la 14. Kila swali 

lilikuwa na alama 15. Mtahiniwa alitakiwa kujibu swali moja.  

2.3.1 Swali la 13: Ufundishaji 

Swali hili lilipima uelewa wa watahiniwa kuhusu umuhimu wa utoaji wa 

mazoezi, majaribio na mitihani katika kufanikisha malengo ya kufundisha na 

kujifunza. Swali liliuliza: 
 

Kwa kutumia hoja sita, onesha umuhimu wa utoaji wa mazoezi, majaribio na 

mitihani katika kufanikisha malengo ya kufundisha na kujifunza.  
 

Swali hili lilitoka kwenye mada ya Upimaji katika Elimu katika mada ndogo ya 

dhana ya upimaji katika elimu. 
 

Kulingana na takwimu za uchambuzi wa majibu ya watahiniwa, swali hili 

lilijibiwa na watahiniwa 3,347 sawa na asilimia 99.5 ya watahiniwa wote. Kati 

yao, watahiniwa 2,231 (69.6%) walikuwa na kiwango kizuri cha ufaulu kwa 

kupata alama kuanzia 10.5 hadi 14.5 na watahiniwa 1,008 (30.1%) walikuwa na 

kiwango cha wastani cha ufaulu kwa kupata alama kuanzia 6 hadi 10. Aidha, 

watahiniwa 8 (0.2%) walikuwa na kiwango hafifu cha ufaulu kwa kupata alama 

kuanzia 2 hadi 5.5. Uchambuzi zaidi unaonesha kuwa swali hili ndilo lililokuwa 

na kiwango kizuri zaidi cha ufaulu katika maswali yote ya insha kwani asilimia 

99.7 walipata alama kuanzia 6 hadi 14.5. Kiwango cha ufaulu wa watahiniwa 

katika swali hili kimeoneshwa katika Chati Na. 13.  

 
Chati Na. 13: Ufaulu wa watahiniwa katika swali la 13. 

 

Uchambuzi wa majibu ya watahiniwa unaonesha kuwa watahiniwa (69.6%) 

waliokuwa na kiwango kizuri cha ufaulu kwa kupata alama kuanzia 10.5 hadi 

14.5 waliweza kuonesha umuhimu wa utoaji wa mazoezi, majaribio na mitihani 

katika kufanikisha malengo ya kufundisha na kujifunza. Kielelezo Na. 13.1 ni 

sampuli ya jibu la mtahiniwa aliyeweza kujibu swali hili kwa usahihi. 

Kielelezo Na. 13.1: Sampuli ya jibu sahihi katika swali la 13. 

Kielelezo Na. 13.1 kinaonesha jibu la mtahiniwa aliyeweza kuonesha umuhimu 

wa utoaji wa mazoezi, majaribio na mitihani katika kufanikisha malengo ya 

kufundisha na kujifunza. Mtahiniwa alikuwa na uelewa juu ya mada ya upimaji 

hasa umuhimu wa utoaji wa mazoezi, majaribio na mitihani katika mchakato wa 

ufundishaji na ujifunzaji. 

 

Uchambuzi zaidi unaonesha kuwa watahiniwa (30.1%) waliokuwa na kiwango 

cha wastani cha ufaulu waliweza kuonesha umuhimu wa utoaji wa mazoezi, 

majaribio na mitihani katika kufanikisha malengo ya ufundishaji na ujifunzaji. 

Wengine walichanganya hoja sahihi na zisizo sahihi, kuandika hoja pungufu, na 

wachache kati yao walishindwa kuelezea vizuri hoja na hivyo kupata alama 

pungufu. 

 

Aidha, watahiniwa (0.2%) waliokuwa na kiwango hafifu cha ufaulu 

walishindwa kutambua matakwa ya swali na wengi wao walionesha kutokuwa 

na maarifa ya kutosha juu ya umuhimu wa utoaji wa mazoezi, majaribio na 

mitihani katika kufanikisha malengo ya ufundishaji na ujifunzaji. Wengine 

walichanganya hoja sahihi na zisizo sahihi. Kielelezo Na. 13.2 ni sampuli ya 

jibu la mtahiniwa aliyeshindwa kutoa jibu sahihi katika swali hili. 
 

 
 

Kielelezo Na. 13.2: Sampuli ya jibu lisilo sahihi katika swali la 13. 

 

Kielelezo Na. 13.2 kinaonesha jibu la mtahiniwa aliyeshindwa kuonesha 

umuhimu wa utoaji wa mazoezi, majaribio na mitihani katika kufanikisha 

malengo ya kufundishia na kujifunzia. Mtahiniwa alitoa hoja tatu zisizo sahihi 

kati ya hoja sita alizotakiwa kutoa.  

2.3.2 Swali la 14: Maendeleo ya Elimu Tanzania 
 

Swali hili lilipima uelewa wa watahiniwa kuhusu malengo ya sera mpya ya 

elimu na mafunzo ya mwaka 2014. Swali liliulliza: 
 

Chambua malengo sita ya sera mpya ya elimu na mafunzo ya mwaka 2014. 

 

Swali hili lilitoka katika mada ya Maendeleo ya Elimu Tanzania katika mada 

ndogo ya historia ya elimu Tanzania.  
 

Watahiniwa waliofanya swali hili walikuwa 27 sawa na asilimia 0.8 ya 

watahiniwa wote. Kati yao, watahiniwa 12 (44.4%) walikuwa na kiwango kizuri 

cha ufaulu kwa kupata alama kuanzia 10.5 hadi 13 na watahiniwa 12 (44.4%) 

walikuwa na kiwango cha wastani cha ufaulu kwa kupata alama kuanzia 6 hadi 

10. Aidha, watahiniwa 3 (11.1%) walikuwa na kiwango hafifu cha ufaulu kwa 

kupata alama kuanzia 3.5 hadi 5.5. Kwa ujumla kiwango cha ufaulu wa 

watahiniwa waliojibu swali hili kilikuwa kizuri kwani watahiniwa 24 (88.8%) 

walipata alama kuanzia 6 hadi 15. Kiwango cha ufaulu wa watahiniwa katika 

swali hili ni kama inavyoonekana kwenye Chati Na. 14. 

 

Chati Na. 14: Ufaulu wa Watahiniwa katika Swali la 14. 

 

Takwimu za uchambuzi wa majibu ya watahiniwa zinaonesha kuwa watahiniwa 

wengi (99.2%) hawakujibu swali la 14. Hii inaweza kutokana na wanachuo 

kutokuwa na utamaduni wa kujisomea makala na machapisho mbalimbali hasa 

yale yanayotokana na mabadiliko mbalimbali yanayotokea katika sekta ya 

elimu nchini. Aidha, asilimia ndogo ya watahiniwa waliojibu swali hili 

walikuwa na kiwango kizuri cha ufaulu. 
  

Watahiniwa (44.4%) waliokuwa na kiwango kizuri cha ufaulu waliweza 

kuchambua kwa wastani malengo ya sera mpya ya elimu na mafunzo ya mwaka 

2014. Malengo hayo ni pamoja na: Kuweka mfumo na miundombinu nyumbulifu 

yenye kumwezesha mtanzania kujiendeleza kitaaluma, Kutoa elimu na mafunzo 

yenye viwango na ubora unaotambulika kikanda na kimataifa, Upatikanaji wa 

fursa mbalimbali za kielimu pamoja na Kuongeza rasilimali watu kulingana na 

vipaumbele vya Taifa. Malengo mengine ni: Usimamizi na uendeshaji 

madhubuti wa elimu ikiwa ni pamoja na usimamizi wa utekelezaji wa mitaala, 

Kujenga mifumo endelevu ya ugharimiaji wa elimu na mafunzo nchini ikiwemo 

utoaji wa elimu ya msingi bure na Kujenga mfumo imara wa elimu 

unaozingatia masuala mtambuka. Baadhi yao walishindwa kutoa maelezo ya 

kina kutetea hoja zao. Pia utangulizi pamoja na hitimisho havikuwa na uhusiano 

wa moja kwa moja na hoja husika. Aidha, hoja walizotoa zilikuwa zinajirudia. 

Kielelezo Na. 14.2 ni sampuli ya jibu la mtahiniwa aliyetoa hoja zenye 

mwelekeo wa matakwa ya swali. 

Kielelezo Na. 14.1: Sampuli ya jibu sahihi katika swali la 14. 

Kielelezo Na. 14.1 kinaonesha jibu la mtahiniwa aliyekuwa na uelewa kuhusu 

sera ya elimu ya mwaka 2014. Aidha, mtahiniwa alichanganya majibu sahihi na 

yasiyo sahihi na pia kutoa hoja zenye kujirudia hivyo kushindwa kupata alama 

zote katika swali hili. Mtahiniwa alionesha kuwa na uelewa juu ya Sera ya 

Elimu ya Mwaka 2014. Hata hivyo, hoja ya mtahiniwa kuwa lengo mojawapo la 

sera ya elimu ni kuendeleza matumizi ya lugha ya kiswahili na kiingereza, 

haikuwa sahihi. 

 

Uchambuzi zaidi unaonesha kuwa watahiniwa (44.4%) waliokuwa na kiwango 

cha wastani cha ufaulu waliweza kutoa hoja chache zilizokuwa sahihi. Aidha, 

utangulizi na hitimisho havikuendana na matakwa ya swali. 

 

Kwa upande mwingine, watahiniwa (11.1%) waliokuwa na kiwango hafifu cha 

ufaulu walishindwa kuelewa matakwa ya swali na wengi wao walionesha 

kutokuwa na maarifa ya kutosha juu ya Sera ya Elimu ya Mwaka 2014. 

Kielelezo Na. 14.2 ni sampuli ya jibu la mtahiniwa aliyeshindwa kutoa jibu 

sahihi katika swali hili. 

Kielelezo Na. 14.2: Sampuli ya jibu lisilo sahihi katika swali la 14. 

 

Kielelezo Na. 14.2 kinaonesha jibu la mtahiniwa aliyeshindwa kuchambua 

malengo ya sera ya Sera ya Elimu ya Mwaka 2014. Mtahiniwa alionekana kuwa 

na uelewa hafifu juu ya sera hii na pia uwasilishaji wa hoja zake haukuwa mzuri 

kwani malengo hayawezi kuwasilishwa kwa kuanza na neno "husaidia". 

Uwasilishaji huu unaonesha kuwa mtahiniwa alielewa kuwa swali lilimtaka 

kutoa umuhimu wa Sera ya Elimu badala ya malengo ya sera husika. 

2.4 SEHEMU D: Utafiti wa Kielimu, Upimaji na Tathmini 
 

Sehemu hii ilikuwa na maswali mawili, swali la 15 na swali la 16. Kila swali 

lilikuwa na alama kumi na tano ambapo mtahiniwa alitakiwa kujibu swali moja. 

 

2.4.1 Swali 1a 15: Upimaji katika Elimu 
 

Swali hili lilipima uwezo wa watahiniwa kueleza faida tatu na hasara tatu za 

maswali ya kuchagua jibu sahihi. Swali liliuliza: 
 

Maswali ya kuchagua jibu sahihi yana faida na hasara kwa mwalimu na 

mwanafunzi. Eleza kwa kina hoja hii kwa kuzingatia faida tatu na hasara tatu 

za maswali ya kuchagua jibu sahihi.  
 
 

Swali hili lilitoka kwenye mada ya Upimaji katika Elimu katika kipengele cha 

utungaji wa majaribio na mitihani.  
 

Takwimu za uchambuzi zinaonesha kuwa watahiniwa waliojibu swali hili 

walikuwa 2,987 sawa na asilimia 88.8 ya watahiniwa wote. Kati yao, 

watahiniwa 1,608 (53.8%) walikuwa na kiwango cha wastani cha ufaulu kwa 

kupata alama kuanzia 6 hadi 10. Watahiniwa 1,021 (34.2%) walikuwa na 

kiwango kizuri cha ufaulu kwa kupata alama kuanzia 10.5 hadi 15; na 

watahiniwa 358 (12.0%) walikuwa na kiwango hafifu cha ufaulu kwa kupata 

alama kuanzia 0 hadi 5.5. Kwa ujumla kiwango cha ufaulu wa watahiniwa 

katika swali hili kilikuwa kizuri kwani watahiniwa wengi (88.0%) walipata 

alama kuanzia 6 hadi 15 kama inavyoonekana katika Chati Na. 15. 

 

Chati Na. 15: Ufaulu wa Watahiniwa katika Swali la 15. 

Uchambuzi wa ufaulu wa watahiniwa unaonesha kuwa watahiniwa (34.2%) 

waliokuwa na kiwango kizuri cha ufaulu waliweza kueleza faida na hasara ya 

maswali ya kuchagua jibu sahihi. Watahiniwa hao walidhihirisha kuwa na 

maarifa ya kutosha katika mada husika na waliweza kutambua matakwa ya 

swali. Kielelezo Na. 15.1 ni sampuli ya jibu la mtahiniwa aliyeweza kujibu 

vizuri swali la 15.  

Kielelezo Na.15.1: Sampuli ya jibu sahihi katika swali la 15. 

Kielelezo Na. 15.1 kinaonesha jibu la mtahiniwa aliyeeleza faida na hasara za 

maswali ya kuchagua jibu sahihi. Hata hivyo hoja ya kuwa utungaji wa maswali 

haya hutumia muda mchache haikuwa sahihi kwani maswali haya hutumia 

muda mrefu katika kutunga hasa katika kuandaa vichachawizi vyenye sifa. 

 

Watahiniwa (53.8%) waliokuwa na kiwango cha wastani cha ufaulu walitoa 

hoja pungufu pamoja na ufafanuzi usiokuwa wa kina. Pia baadhi yao 

walishindwa kutoa utangulizi mzuri na hitimisho zuri na hivyo kupata alama za 

wastani. Wengine walichanganya majibu sahihi na yasiyo sahihi. 

 

Kwa upande mwingine, watahiniwa (12.0%) waliokuwa na ufaulu hafifu 

walishindwa kukidhi matakwa ya swali na wengine walionesha kutokuwa na 

maarifa ya kutosha katika mada husika. Baadhi yao walichanganya majibu 

sahihi na yasiyo sahihi na wengine kushindwa kuelewa matakwa ya swali. 

Kielelezo Na. 15.2 kinaonesha mtahiniwa aliyeshindwa kujibu swali hili kwa 

ufasaha. 

Kielelezo Na. 15.2: Sampuli ya jibu lisilo sahihi katika swali la 15. 

Kielelezo Na. 15.2 kinaonesha jibu la mtahiniwa aliyeshindwa kueleza faida na 

hasara za maswali ya kuchagua jibu sahihi. Mtahiniwa alichanganya hoja zake 

kwa kuandika faida upande wa hasara. Hata hivyo, hoja hizo hazikuwa sahihi.  

 

2.4.2 Swali la 16: Upimaji katika Elimu 
 

Swali hili lilipima uwezo wa watahiniwa katika kueleza mambo ya kuzingatia 

wakati wa kumpima mwanafunzi kupitia shughuli za kiutendaji. Swali liliuliza: 
 

Eleza mambo sita ya kuzingatia wakati wa kumpima mwanafunzi kupitia 

shughuli za kiutendaji. 
 

Swali lilitoka kwenye mada ya Upimaji katika Elimu katika mada ndogo ya 

dhana ya upimaji katika elimu.  

 

Uchambuzi wa ufaulu wa watahiniwa unaonesha kuwa watahiniwa waliofanya 

swali hili walikuwa 369 sawa na asilimia 11.0 ya watahiniwa wote. Kati yao, 

watahiniwa 144 (38.9%) walikuwa na kiwango cha wastani cha ufaulu kwa 

kupata alama kuanzia 6 hadi 10 na watahiniwa 138 (37.5%) walikuwa na 

kiwango kizuri cha ufaulu kwa kupata alama kuanzia 6 hadi 10. Aidha, 

watahiniwa 87 (23.6%) walikuwa na kiwango hafifu cha ufaulu kwa kupata 

alama kuanzia 0 hadi 5.5. Kwa ujumla, kiwango cha ufaulu wa watahiniwa 

katika swali hili kilikuwa kizuri kwani watahiniwa wengi (76.4%) walipata 

alama kuanzia 6 hadi 15 kama inavyoonekana kwenye Chati Na. 16. 
 

 
 Chati Na. 16: Ufaulu wa watahiniwa katika swali la 16. 

Uchambuzi wa majibu ya watahiniwa unaonesha kuwa watahiniwa (37.2%) 

waliokuwa na kiwango kizuri cha ufaulu waliweza kueleza mambo ya 

kuzingatia wakati wa kumpima mwanafunzi kupitia shughuli za kiutendaji. 

Aidha, watahiniwa hawa waliweza kuonesha uelewa kuhusiana na upimaji wa 

wanafunzi hasa upimaji kwa vitendo kwa kutoa majibu yanayoendana na 

mwongozo wa usahihishaji kwa kiwango kikubwa. Majibu sahihi ya swali hili 

yalikuwa: Kuona kama mwanafunzi amesoma maelezo kabla ya kutenda, kuona 

kama anatumia vifaa na zana kwa uangalifu, kuonana kama amepata matokeo 

ya kuridhisha, kuona kama amerudisha vifaa sehemu husika, kuona kama 

anajitegemea au anategemea wengine katika kukamilisha kazi yake na kuona 

kama ana ujasiri wa kufanya kile anachopaswa kufanya. Kielelezo Na. 16.1 ni 

sampuli ya jibu la mtahiniwa aliyejibu swali hili vizuri. 

Kielelezo Na. 16.1: Sampuli ya jibu sahihi katika swali la 16. 
 

Kielelezo Na. 16.1 kinaonesha jibu la mtahiniwa aliyeweza kueleza mambo ya 

kuzingatia wakati wa kumpima mwanafunzi kupitia shughuli za kiutendaji. 

Mtahiniwa alikuwa na uelewa mzuri kuhusu upimaji wa wanafunzi hasa kupitia 

shughuli za kiutendaji. 

Aidha, watahiniwa (38.9%) waliokuwa na kiwango cha wastani cha ufaulu, 

walichanganya majibu sahihi na yasiyo sahihi. Wengine walishindwa kuelezea 

vizuri hoja zao. 

  

Kwa upande mwingine, watahiniwa (23.6%) waliokuwa na kiwango hafifu cha 

ufaulu, hawakuelewa matakwa ya swali na hivyo kupata alama hafifu kama 

inavyoonekana katika Kielelezo Na. 16.2. 
 

 
  

Kielelezo Na. 16.2: Sampuli ya jibu lisilo sahihi katika swali la 16. 

Kielelezo Na. 16.2 kinaonesha jibu la mtahiniwa aliyeshindwa kueleza mambo 

ya kuzingatia wakati wa kumpima mwanafunzi kupitia shughuli za kiutendaji. 

Mtahiniwa hakuwa na uelewa wa matakwa ya swali hivyo kuelezea njia za 

upimaji badala ya mambo ya kuzingatia wakati wa kumpima mwanafunzi 

kupitia shughuli za kiutendaji. 

  

2.5 SEHEMU E: Misingi ya Elimu 
 

Sehemu hii ilikuwa na maswali mawili, swali la 17 na swali la 18. Kila swali 

lilikuwa na alama 15 ambapo mtahiniwa alitakiwa kujibu swali 1. 

 

2.5.1 Swali 1a 17: Uongozi wa Elimu 
 

Swali hili lilipima uelewa wa watahiniwa kuhusu faida za uongozi wa kidikteta. 

Swali liliuliza: 
 

Kila aina ya uongozi ina faida na hasara zake. Jenga hoja juu ya kauli hii kwa 

kutoa faida sita za uongozi wa kidikteta. 

 

Swali hili lilitoka katika mada ya Uongozi wa Elimu Tanzania katika kipengele 

cha dhana ya uongozi wa elimu. 
 

Uchambuzi wa ufaulu wa watahiniwa unaonesha kuwa watahiniwa waliofanya 

swali hili walikuwa 1,145 sawa na asilimia 34.0 ya watahiniwa wote. Kati yao, 

watahiniwa 662 (57.8%) walikuwa na kiwango cha wastani cha ufaulu wa 

kupata alama kuanzia 6 hadi 10. Aidha, watahiniwa 437 (38.2%) walikuwa na 

kiwango hafifu cha ufaulu wa kupata alama kati ya 0 na 5.5; na watahiniwa 46 

(4.0%) walikuwa na kiwango kizuri cha ufaulu wa kupata alama kuanzia 10.5 

hadi 14. Kwa ujumla, kiwango cha ufaulu wa watahiniwa katika swali hili 

kilikuwa kizuri kwani watahiniwa wengi (61.8%) walipata alama kuanzia 6 hadi 

14. Kiwango cha ufaulu wa watahiniwa katika swali hili ni  kama 

inavyoonekana kwenye Chati Na. 17. 

 Chati Na. 17: Ufaulu wa watahiniwa katika Swali la 17. 

 

Uchambuzi wa majibu ya watahiniwa unaonesha kuwa watahiniwa (4.0%) 

waliokuwa na kiwango kizuri cha ufaulu waliweza kueleza faida za uongozi wa 

kidikteta. Kielelezo 17.1 ni sampuli ya jibu la mtahiniwa aliyeweza kujibu swali 

hili kwa usahihi. 

Kielelezo Na. 17.1: Sampuli ya jibu sahihi katika swali la 17. 

 

Kielelezo Na. 17.1 kinaonesha jibu la mtahiniwa aliyekidhi matakwa ya swali 

kwa kutoa faida za uongozi wa kidikteta kwa usahihi.  

 

Watahiniwa (57.8%) waliokuwa na kiwango cha wastani cha ufaulu walitoa 

maelezo ambayo hayakujitosheleza katika kutetea hoja zao. Aidha, wapo 

walioshindwa kutoa maelezo sahihi katika sehemu ya utangulizi na hitimisho. 

Kwa upande mwingine, watahiniwa (38.2%) waliokuwa na kiwango hafifu cha 

ufaulu walishindwa kukidhi matakwa ya swali, kushindwa kuandika vizuri 

maneno na wengine walionesha kutokuwa na maarifa ya kutosha katika mada 

husika. Kielelezo Na. 17.2. ni sampuli ya jibu la mtahiniwa aliyeshindwa kujibu 

swali hili kwa ufasaha. 
 

 
 

Kielelezo Na. 17.2: Sampuli ya jibu lisilo sahihi katika swali la 17.  

Kielelezo Na. 17.2 kinaonesha jibu la mtahiniwa aliyeshindwa kuelewa 

matakwa ya swali. Mtahiniwa alitoa hasara za uongozi wa kidikteta badala ya 

faida za uongozi husika kwa mujibu wa matakwa ya swali. 

 

2.5.2 Swali 1a 18: Elimu ya Watu Wazima 
 

Swali lilipima uelewa wa watahiniwa katika kueleza kwa ufasaha mambo 

yanayoweza kufanya mwanafunzi mtu mzima asiwe na motisha ya kujifunza. 

Swali liliuliza: 

  

Kwa kutumia mifano, eleza kwa ufasaha mambo sita  yanayoweza kufanya 

mwanafunzi mtu mzima asiwe na motisha ya kujifunza. 

 

Swali hili lilitoka katika mada ya Elimu ya Watu Wazima katika kipengele cha 

dhana ya elimu ya watu wazima. 

 

Uchambuzi wa ufaulu wa watahiniwa unaonesha kuwa watahiniwa waliojibu 

swali hili walikuwa 2,210 sawa na asilimia 65.7 ya watahiniwa wote. Kati yao 

watahiniwa 1,636 (74.0%) walikuwa na kiwango cha wastani cha ufaulu kwa 

kupata alama kuanzia 6 hadi 10 na watahiniwa 450 (20.4%) walikuwa na 

kiwango kizuri cha ufaulu kwa kupata alama kuanzia 10.5 hadi 14.5. Aidha, 

watahiniwa 124 (5.6%) walikuwa na kiwango hafifu cha ufaulu kwa kupata 

alama kuanzia 0 hadi 5.5. Kwa ujumla, kiwango cha ufaulu katika swali hili 

kilikuwa kizuri kwani watahiniwa wengi (94.4%) walipata alama kuanzia 6 hadi 

14.5. Kiwango cha ufaulu wa watahiniwa katika swali hili ni kama 

inavyoonekana kwenye Chati Na. 18. 

 

 
  
  Chati Na. 18: Ufaulu wa watahiniwa katika swali la 18. 

Uchambuzi wa majibu ya watahiniwa unaonesha kuwa watahiniwa (20.4%) 

waliokuwa na kiwango kizuri cha ufaulu waliweza kueleza kwa ufasaha mambo 

yanayoweza kufanya mwanafunzi mtu mzima asiwe na motisha ya kujifunza. 

Watahiniwa hao walidhihirisha kuwa na maarifa ya kutosha katika mada husika 

na waliweza kutambua matakwa ya swali. Kielelezo Na. 18.1 ni sampuli ya jibu 

la mtahiniwa aliyejibu vizuri swali hili. 

Kielelezo Na. 18.1: Sampuli ya jibu sahihi katika swali la 18.  

 

Kielelezo Na. 18.1 kinaonesha jibu la mtahiniwa aliyeweza kueleza kwa 

ufasaha mambo yanayoweza kufanya mwanafunzi mtu mzima asiwe na motisha 

wa kujifunza. Mtahiniwa alikuwa na uelewa juu ya mada ya elimu ya watu 

wazima hivyo kuelewa matakwa ya swali. 
 

Aidha, watahiniwa (74.0%) waliokuwa na kiwango cha wastani cha ufaulu, 

baadhi yao walitoa maelezo ambayo hayakujitosheleza katika kutetea hoja zao 

au kutoa baadhi ya hoja zisizo sahihi. Hata hivyo, wapo walioshindwa kutoa 

maelezo sahihi katika sehemu ya utangulizi na hitimisho. 

 

Kwa upande mwingine watahiniwa (5.6%) waliokuwa na kiwango hafifu cha 

ufaulu walishindwa kukidhi matakwa ya swali. Baadhi yao walionesha 

kutokuwa na maarifa ya kutosha katika kutumia mifano kueleza kwa ufasaha 

mambo yanayoweza kufanya mwanafunzi mtu mzima asiwe na motisha ya 

kujifunza, kama inavyoonekana katika Kielelezo Na. 18.2. 
 

 
 

Kielelezo Na. 18.2: Sampuli ya jibu lisilo sahihi katika swali la 18. 

 

Kielelezo Na. 18.2 kinaonesha jibu la mtahiniwa aliyeshindwa kukidhi matakwa 

ya swali. Mtahiniwa alieleza sifa za jumla za mwanafunzi mtu mzima badala ya 

mambo yanayoweza kufanya mwanafunzi huyo asiwe na motisha ya kujifunza. 

3.0 UCHAMBUZI WA KIWANGO CHA UFAULU WA WATAHINIWA 

KWA KILA MADA 

 

Kiwango cha ufaulu katika mada zilizotahiniwa mwaka 2020 kilikuwa kizuri 

kwani asilimia 99.55 ya watahiniwa walipata wastani wa alama 40 na zaidi 

ambao ni ufaulu wa wastani hadi kuzuri. 

 

Kiwango cha ufaulu wa watahiniwa katika mada za mtihani wa 610 Ualimu 

kinaonesha kuwa watahiniwa walifanya vizuri katika mada saba (7) ambazo ni: 

Matayarisho ya Ufundishaji (99.79%), Ufundishaji (99.76%), Makuzi na Ukuaji 

wa Mtoto (98.25%), Elimu Jumuishi (95.25%), Elimu ya Watu Wazima 

(94.39%), Saikolojia (94.36%) na Nadharia za Kujifunza (73.70%). Aidha, 

mada nyingine tano (5) zilikuwa na ufaulu wa wastani kama ifuatavyo: 

Tathmini katika Elimu (69.20%), Upimaji katika Elimu (65.37%), Uongozi wa 

Elimu Tanzania (61.84%); Maendeleo ya Elimu Tanzania (54.45%) na Ushauri 

na Unasihi (53.02%).  

 

Ufaulu mzuri kwenye mada za somo hili unaonesha kuwa watahiniwa wengi 

walikuwa na ujuzi na weledi wa kutosha kuhusu mada zote zilizotahiniwa 

katika mtihani wa mwaka 2020. 

 

4.0 HITIMISHO 
 

Mtihani wa somo la Ualimu wa mwaka 2020 ulizingatia muhtasari wa somo la 

Ualimu na ulitahini nyanja zote za utambuzi kama vile maarifa, ufahamu, 

matumizi, uchambuzi, uundaji na tathmini. Kwa ujumla, kiwango cha ufaulu wa 

watahiniwa kwa mwaka 2020 kilikuwa kizuri kwa kuwa wastani wa ufaulu wa 

mada zote ulikuwa ni asilimia 79.98. 

 

Uchambuzi uliofanyika unaonesha changamoto mbalimbali za watahiniwa 

wachache walioshindwa kupata alama za juu. Changamoto hizo ni kama vile 

uelewa mdogo wa matakwa ya swali; kutojibu swali zima au kujibu sehemu tu 

ya swali; kuchanganya hoja sahihi na zisizo sahihi; kushindwa kufafanua hoja 

kwa usahihi na kushindwa kuandika kwa usahihi utangulizi pamoja na 

hitimisho. 

 

Taarifa hii itasaidia kuendeleza kiwango cha ufaulu katika somo la Ualimu 

kwani inaweka msingi kwa wakufunzi na wawezeshaji katika ufundishaji wa 

mada hasa zile zilizoonekana kuwa na kiwango cha wastani cha ufaulu. Aidha, 

taarifa hii itatoa chachu kwa wanachuo na kuwahamasisha katika ujifunzaji wa 

mada hasa za Upimaji na Tathmini, Uongozi wa Elimu Tanzania, Maendeleo ya 

Elimu Tanzania pamoja na Ushauri na Unasihi  ambazo ni miongoni mwa mada 

zenye ufaulu wa wastani katika mtihani wa mwaka 2020.  

 

Mwisho, taarifa hii ya uchambuzi wa majibu ya watahiniwa iwe msingi katika 

kuwasaidia wakufunzi na wanachuo kuyaelewa makosa yanayosababisha 

watahiniwa wachache kutojibu vizuri maswali na kisha kurekebisha kasoro 

zilizojitokeza. Aidha, taarifa hii itawasaidia wakufunzi katika ufundishaji, 

utungaji na usahihishaji wa mitihani yote na hasa ile ya kitaifa hivyo kuinua 

kiwango cha ufaulu katika somo hili.  

 

5.0 MAPENDEKEZO 
 

Kutokana na taarifa ya uchambuzi wa majibu ya wanafunzi, ufaulu wa 

wanafunzi ulikuwa mzuri katika mada 7 kati ya 12 zilizotahiniwa. Aidha, mada 

5 zilikuwa na ufaulu wa wastani. Ili  kuinua kiwango cha ufaulu wa wanachuo 

katika mada zilizokuwa na ufaulu wa wastani inapendekezwa kuwa: 

(a) Wakufunzi na wanachuo wahamasishwe kujisomea makala na machapisho 

mbalimbali yanayohusu mada za somo la Ualimu hasa katika mada ya 

Maendeleo ya Elimu Tanzania ili waweze kuendana na mabadiliko 

mbalimbali yanayotokea kwenye Elimu ikiwemo mabadiliko ya Sera ya 

Elimu. Hii itawavutia wanachuo wengi kujibu maswali yatakayotungwa 

kutoka katika mada hii. 
 

(b) Uongozi katika vyuo vya ualimu ujijengee utamaduni wa kualika wageni 

wenye taaluma ya ushauri na unasihi ili waweze kutoa mhadhara kuhusu 

mada husika. Mbinu hii itawajengea uwezo wakufunzi pamoja na 

wanachuo katika ufundishaji na ujifunzaji wa mada husika hivyo kuinua 

kiwango cha ufaulu katika mada hii. 
 

(c) Wakufunzi wa somo wajenge tabia ya kutoa mazoezi, majaribio na 

mitihani ya mara kwa mara ili walimu-wanafunzi wapate uzoefu wa 

namna tofauti za kuulizwa na kujibu maswali. 
 

(d) Wakufunzi wa somo wawapangie wanachuo katika vikundi vya kujisomea 

vyenye mchanganyiko wa wanachuo wenye uwezo wa juu na wale wenye 

uwezo mdogo au wastani. Mchanganyiko huu utasaidia kuinua kiwango 

cha ufaulu wa wale wenye uwezo mdogo au wastani. 

(e) Wakufunzi waandae kwa wingi mazoezi mbalimbali ya ufundishaji kama 

vile ufundishaji wa somo moja (single lesson), ufundishaji rika na 

ufundishaji wa kuiga. Mazoezi haya yasisubiri kufanywa wakati walimu 

tarajali wanapokaribia kwenda kufanya mazoezi ya ufundishaji ya muda 

mrefu. Hii itawajengea walimu tarajali uwezo zaidi wa kufanya kwa 

vitendo shughuli zote za ufundishaji, upimaji na tathmini. Mazoezi haya 

yatawajengea uwezo wa kujibu maswali vizuri katika mada za Tathmini 

katika Elimu, Upimaji katika Elimu na Uongozi wa Elimu Tanzania. 

 



64 

Kiambatisho 

 

MUHTASARI WA UFAULU WA WATAHINIWA KATIKA SOMO LA 

UALIMU 

Na. Mada 

Na. 

ya 

swali 

Ufaulu 

Katika Kila 

Swali (%) 

Wastani wa 

Ufaulu 

Katika Kila 

Mada (%) 

Maoni 

1.  Matayarisho ya Ufundishaji 5 99.79 99.79 Vizuri 

2.  Ufundishaji 13 99.76 99.76 Vizuri 

3.  Makuzi na Ukuaji wa Mtoto 
12 97.08 

98.25 Vizuri 
2 99.41 

4.  Elimu Jumuishi 
8 97.95 

95.65 Vizuri 
10 93.36 

5.  Elimu ya watu Wazima 18 94.39 94.39 Vizuri 

6.  Saikolojia 1 94.36 94.36 Vizuri 

7.  Nadharia za kujifunza 

11 75.59 

73.70 Vizuri 

4 71.81 

8.  Tathmini katika Elimu 7 69.20 69.20 Wastani 

9.  Upimaji katika Elimu 

15 88.01 

65.37 Wastani 16 76.42 

6 31.70 

10.  Uongozi wa Elimu Tanzania 17 61.84 61.84 Wastani 

11.  
Maendeleo ya Elimu 

Tanzania 

9 20.02 
54.45 Wastani 

14 88.88 

12.  Ushauri na Unasihi 3 53.02 53.02 Wastani 

 




